
గీ. ప్లుతజవనినిర్జితసురాశ్వవితతగమన

    చంగమం బగు నీదుతురంగమంబు

    కలితగుణపేణి! కవికోటికల్పవాట

    రాయరఘునాథ పంచణ ప్రభుకిరీటి!

సీ. పుటములు ద్రొక్కెనా కుటిలారిరాజస్య

                    కోటికోటీరముల్ కుదియఁబడును

    జోడెనల్ చూపెనా శూరవీరకఠోర

                    గంధాంధసింధురఘటలు చదియు

    చౌ దాఁట్లు దాటెనా సామంతభూపాల

                    జవనకంఖాణముల్ స్రగ్గి మ్రొగ్గు

    వేడెముల్ తిరిగెనా విమతులపురములు

                    గాలిచక్రమ్ములకరణిఁ దిరుగు

గీ. బళిర రవగాలు ఘటియింప భండనమున

    వెడఁదయురములు బరులును విఱిగి విఱిగి

    దొరఁగు రిపుకోటి నీదెరా బిరుదు కోటి

    రాయరఘునాథ పంచణ ప్రభుకిరీటి.

సీ. కదలిక చూపెనా కక్కసంపడు నేల

                    గుండెలు కలఁగు గగ్గోలుగాను

    దులదుల నడచెనా దుర్దాంతసామంత

                    బలములగమముల గర్భములు గలఁగు

    పరువులు వాఱెనా పరిపంథినరపాల

                    చిత్తముల్ మెత్తనై తత్తళించు

    కరికరి నెదిరెనా గర్వితారాతిరాట్

                    ప్రాణంబు లటునిటు పఱచి వెఱచి

గీ. దూఱి రణమున హదలికల్ మీఱఁగాను

    ఖురపుటోద్ధతు లడరంగఁ గొట్టి మెట్టఁ

		 ఈ పేజీలో చివరి మార్పు 24 జనవరి 2021న 04:17కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.

